
Di uman bin tinap na di il
we gɛt nɔys, in sad yay 
dɛn bin de luk ɔp to wan 
bad bad tin we de apin. 
In Pikin bin de day. 
Di mama na Meri, 
ɛn i bin tinap nia di 
ples usay dɛn nel
Jizɔs pan wan krɔs.



Aw ɔl dis bin apin? Aw 
Jizɔs go dɔn dis kayn
fayn layf dis kayn bad 
bad we? Aw Gɔd go 
alaw dɛn fɔ nel
in Pikin pan 
krɔs fɔ day de? 
Yu tink se Jizɔs
bin mek mistek
bɔt Udat I bi? Yu tink
se Gɔd nɔ bin ebul?



Nɔ! Gɔd nɔ bin fel. Jizɔs
nɔ bin dɔn mek ɛni
mistek. Jizɔs bin no 
ɔltɛm se wikɛd pipul dɛn
go kil am. Ivin we Jizɔs
na bin bebi, wan ol man 
we nem Simiɔn bin dɔn
tɛl Meri se sɔri-at de bifo.



Sɔm dez bifo dɛn kil
Jizɔs, wan uman kam
ɛn tɔn ɔntmɛnt we gɛt
sɛnt na In fut. Di disaypul dɛn
kɔmplen se: "I de west mɔni." Jizɔs
se: "I dɔn du gud wok. I du am fɔ
mi bɛrin." Dis na strenj wɔd dɛn!



Afta dis, Judas, we na wan 
pan Jizɔs in 12 disaypul
dɛn, bin gri fɔ sɛl Jizɔs
to di edman dɛn fɔ di 
prist dɛn fɔ 30 silva.



Na di Ju pipul dɛn Pasova fɛstival, 
Jizɔs bin it in las it wit in disaypul
dɛn. I bin tɛl dɛn wɔndaful tin dɛn
bɔt Gɔd ɛn di tin dɛn we i dɔn
prɔmis di wan dɛn we lɛk am. Dɔn
Jizɔs gi bred ɛn wan kɔp fɔ mek
dɛn sheb. Dɛn tin ya fɔ mɛmba
dɛn se dɛn gi Jizɔs in bɔdi ɛn in 
blɔd fɔ mek dɛn
fɔgiv dɛn sin.



Dɔn Jizɔs tɛl in padi dɛn se dɛn go kɔmɔt biɛn am, 
ɛn dɛn go rɔnawe. Pita insist se, "A nɔ go rɔnawe." 
Jizɔs se: "Bifo di kɔk kray, yu go dinay Mi tri tɛm."



Leta da nɛt de, Jizɔs 
go pre na di gadin we 
de na Gɛtsimani. Di 
disaypul dɛn we bin 
de wit am bin slip. "O 
Mi Papa," Jizɔs pre, 
"... Mek dis kɔp pas 
mi. Bɔt pan ɔl dat, 
nɔto lɛk aw a want, 
bɔt lɛk aw Yu want."



Wantɛm wantɛm, wan grup bin mach
insay di gadin, ɛn na Judas bin de bifo
dɛn. Jizɔs nɔ bin de agens am, bɔt Pita 
kɔt wan man in yes. Kwayɛt, Jizɔs tɔch
di man in yes ɛn mɛn am. 
Jizɔs bin no se fɔ arɛst am 
na pat pan wetin Gɔd want.



Di krawd kɛr Jizɔs go na di ay prist in os. Na de, di Ju 
bigman dɛn bin se Jizɔs fɔ day. Klosap de, Pita bin 
tinap nia di savant dɛn
faya ɛn wach. Tri tɛm
pipul dɛn bin de luk Pita 
ɛn se, “Yu bin de wit 
Jizɔs!” Tri tɛm Pita bin 
dinay am, jɔs lɛk aw 
Jizɔs bin se i go 
dinay. Pita bin 
ivin swɛ ɛn swɛ.



Jɔs da tɛm de, wan kɔk kɔk 
kray. I bin tan lɛk Gɔd in vɔys 
to Pita. We Pita mɛmba wetin 
Jizɔs tɔk, i kray bad bad wan.



Judas insɛf bin sɔri. I bin no 
se Jizɔs nɔ gilti fɔ ɛni sin ɔ 
kraym. Judas bin tek di 30 
silva bak, bɔt di prist dɛn
nɔ bin want fɔ tek am.



Judas trowe di mɔni 
dɔŋ, go na do –
ɛn hang insɛf.



Di prist dɛn kɛr Jizɔs go bifo
Paylet, we na di Roman gɔvnɔ. 
Paylet se, "A nɔ si ɛni fɔlt pan dis 
Man." Bɔt di bɔku bɔku pipul dɛn
kɔntinyu fɔ kray se, 
"Krɔs Am! Krɔs Am!"



Dɔn Paylet giv-ɔp, ɛn i sɛntɛns 
Jizɔs fɔ day pan krɔs. Di 
sojaman dɛn pan Jizɔs, spit in 
fes, ɛn bit am. Dɛn mek wan 
kruk krawn we gɛt lɔng shap 
chukchuk dɛn ɛn pres am pan 
In ed. Dɔn dɛn nel Am pan 
wud krɔs fɔ mek i day.



Jizɔs bin no ɔltɛm se I go day da we de. I bin no bak
se In day go mek dɛn fɔgiv di wan dɛn we de sin we 
de abop pan am. Dɛn bin nel tu kriminal dɛn nia Jizɔs. 
Wan biliv pan Jizɔs –
ɛn go na Paradays. 
Di ɔda wan nɔ bin du am.



Afta we Jizɔs bin de sɔfa fɔ
lɔng tɛm, i se, “I dɔn dɔn,” 
ɛn i day. In wok we i de 
du bin dɔn fɔ dɔn. In 
padi dɛn bɛr Am na
wan prayvet grev.



Dɔn di Roman sojaman
dɛn bin sial ɛn gayd di 
grev. Naw nɔbɔdi nɔ
bin ebul fɔ go insay –
ɔ kɔmɔt.



If dis na bin di ɛnd fɔ di 
stori, i go rili sɔri. Bɔt Gɔd 
du sɔntin we wɔndaful. 
Jizɔs nɔ bin de day!



Ali mɔnin insay di fɔs de insay di 
wik, sɔm pan Jizɔs in disaypul
dɛn bin si se dɛn dɔn rol
di ston kɔmɔt na di grev. 
We dɛn luk insay, 
Jizɔs nɔ bin 
de de igen.



Wan uman bin de de, i bin de kray nia
di grev. Jizɔs apia to am! I rɔsh bak wit 
gladi at fɔ tɛl di ɔda disaypul dɛn. 
"JIZƆS DE Alayv! JIZƆS DƆN 
KAM BAK FRƆM DI DƐD!"



I nɔ tu te, Jizɔs kam to di disaypul dɛn, ɛn sho
dɛn in an dɛn we gɛt nel. Na tru. JIZƆS BIN 

DE ALAYV IGƐN! I fɔgiv Pita fɔ we i dinay am, 
ɛn tɛl in disaypul dɛn fɔ tɛl ɔlman bɔt am. 

Dɔn I go bak na ɛvin usay I kɔmɔt.



“Di domɔt usay yu wod de na in de gi layt.” 
Sam 119:130

Di Fɔs Ista

Wan stori we kɔmɔt na Gɔd in Wɔd, di Baybul, 

wi go fen am insay

Matyu 26-28, Lyuk 22-24, Jɔn 13-21



Na Ya So I Tap



Dis Baybul stori de tɛl wi bɔt wi wɔndaful Gɔd
we mek wi ɛn we want mek yu no am.

Gɔd no se wi dɔn du bad tin, we i kɔl sin. Di pɔnishmɛnt fɔ
sin na day, bɔt Gɔd lɛk yu so i sɛn in wangren Pikin, Jizɔs, 
fɔ day pan Krɔs ɛn pɔnish yu fɔ yu sin. Dɔn Jizɔs kam bak
na layf ɛn go na os na ɛvin! If yu biliv pan Jizɔs ɛn aks am 
fɔ fɔgiv yu sin, I go du am! I go kam ɛn liv insay yu naw, 

ɛn yu go liv wit am sote go.

If yu biliv se dis na di tru, tɛl Gɔd dis: Diya Jizɔs, a biliv se 
Yu na Gɔd, ɛn bi man fɔ day fɔ mi sin dɛn, ɛn naw Yu de 
liv bak. Duya kam na mi layf ɛn fɔgiv mi sin dɛn, so dat a 

go gɛt nyu layf naw, ɛn wan de a go de wit Yu sote go. Ɛp
mi fɔ obe Yu ɛn liv fɔ Yu as Yu pikin. Amen.

Rid di Baybul ɛn tɔk to Gɔd ɛvride! Jɔn 3: 16

